
 

 
 

 

Guyyaa guyyaan, ijoolleen xixinnoon 300 
ta’u kan miidhaan gubatu irra gahe gara 
bakka wol’aansa hatattamaa geeffamu.  

Ibidda boba’u bira tasuma hin geenye. 
Ijoolleen kun gubaa danfaan hubaman.  

Gubaatiin danfaa (kan fidu dhangalahaa 
oo’aa, danfaa ykn nyaata) ijoollee 
umuriin isaanii ganna 4 fi gad ta’e yeroo 
hedduu miidhaan gubamuu irra gaya. 
Bara 2007 keessa, akka Consumer 
Product Safety Commission ibsutti, 
ijoollee umuriin isaanii ganna 5 gad ta’e 
16,000 gara hospitaalota U.S. yaalamuuf 
dhufanii jiru. Akkasumas, baay’inni 
daa’imman umriin isaanii ganna 4 gad 
ta’e kan balaa danfaa kanaan du’an 
hedduu guddaa dha.  

Miidhamaa fi baay’inni namoota balaan 
irra gahee kan nama gaddisiisu ta’uyyuu 
kan kana caalaa nama jeequ heeduun 
balaa kanaa utuu hin uumamin dura 
hambisuu ittisuu kan danda’amu ta’uu 
isaati.  

Dhugaan! Woggaa woggaan, ijoolleen 
umriin isaanii ganna 14 fi kanaa gad-ta’e 
528tti tilmaaman balaa ibidda fi 
ibbiddaan wolqabatu kan utuu hin 
beekin uumamuu du’u.  

    OO’I: 
Nama gubu kan 
boba’aa jiru  

ta’uu hin qabu

H



Danfaan hubamuun 
akkamitti dhufaa 
Gubaatiin danfaa %95 kan ta’u manneen 
jireenna keessatti dhalata. Danfaa 
gubachuun Gubaatiin danfaa hojii guyyaa 
guyyaan hojjanuu kan akka dhaqna 
dhiqachuu, nyaata bilcheessuu fi nyaachuun 
kan wolqabatu hoo ta’u yeroo baay’ee 
too’annaa ykn of-eeggannaa gayaa namoota 
gurguddaan godhamuu dhabuudhaan 
ijoollee irra gaha. Ijoolleen balaa dhangala 
hoo’aan (keessaahuu bishaan) fiduu danda’u 
hin hubatan ykn irraa of hin eeggan. 
Namoonni gurguddaan nagaa isaan akka 
amananii fudhatu.  

Akkasumas, ijoolleen xixxinnoon gogaan 
isaanii kan namoota gurguddaa irra haphii 
waan ta’eef dafee gubaatiin hubama. 
Namoonni umrii hundaawuu bishaan 
dhnagalawaa jiru kan hoo’ii isaa F 130° 
ta’een gubachuudhaaf sokondii 30 fudhata.  
F 140°tti sokondii 5; F 160°tti sokondii tokko 
qofa fudhata. Daa’imman umriin isaanii 
ganna 5 gad ta’eef, hoo’a kanaan olitti 
tuqameen wolakkaa sa’aa jedhametti gubatu.  

Gubaa Danfaa Ittisi 
Akka Sochiin Biyyoolessaa Naga’a 
Daa’immanii mullisutti, danfaan gubachuun 
yeroo hedduu yoo qaama dhiqatan umaama. 
Bishaan hoo’aa boombaa keessa dhufuun 
ijoolleen akka hin gubanne yeroo hunda 
too’atamuun balaa danfaan gahu hambisuuf 
hedduu barbaachisaa ta’a. Garuu wonti 
xixinnoon miidhama kana ittisuuf 
godhamuu qabu kan gara biraas jiru. 
Kanneen keessaa maashina bishaan hoo’isa 
hoo’i isaa F 120° fi kanaa gadi akka ta’u 
godhuu fi boombaa bishaan ittiin dhiqatanii 
fi shaaworii akka nama hin gubne irratti 
godhuu. 

 

 

 

 

 

 

 

 

Yeroo daa’ima dhiqxu, gabatee irratti dhiqxu 
dura bishaan qabbanaawaan guuti. Bishaan 
xinnoo hoo’e of-eegganoodhaan yeroo itti 
dabaltu daa’ima gara bakka bishaan bu’uun 
akka hin geenne irraa fageessi. Bishaan ittiin 
daa’ima dhiqxu hoo’insi isaa naannoo F 100° 
ta’uu qaba. Harka daddaffiin keessa oofuun 
hoo’insa bishaanii hubadhu. Bishaan nama 
guddaaf hoo’aa yoo ta’e, daa’imaaf heeduu 
hoo’aa ta’a.  

 
 
 
 
 
Gubaa danfaa alawaadaa keessatti uumamu 
ittisuuf gorsa barbaachisuu keessaa hoo’insa 
nyaataa fi dhugaatii utuu ijoolleef hin kennin 
dura too’adha, ijoollee xixinnoo bakka nyaata 
itti bilcheessitanii fi meeshaa itti dhiqamu 
irraa fagootti eegaa.  

 

 

 

Itti dabalaan, daa’imman jajjabaatan woyya 
xarapheezzaa uffisan fi haada meeshaa 
elektriikaan hojjatuu harkisuudhaan waan 
hoo’aa ofirratti dhangalaasu waan ta’eef 
nyaataa fi dhangalawaa gara qarqara 
xarapheezzaa akka hin dhihaanne godhuun 
barbaachisaa dha.  

Wonti of eeggannaaf si barbaachisu kan 
biraa alawaada keessatti waan afamu hin 
fayyadamin. Nama kuffisu waan ta’eef 
danfaan gubachuuf sababa ta’a.  

Gorsi kanaan olitti tuqame waanuma 
beekamuu fi salphaa fakkatu, garuu akka 
ragaan mullisutti irra deddebi’anii yeroo 
hunda hordofuun rakkisa ta’a.  

Hatattamaan tarkaanfii 
fudhu  
Nama gubataa jiru yoo garte, ykn yoo ofii 
gubatte hatattamaan utuu hin turin tarkaanfii 
fudhachuun ni barbaachisa. Bakka gubate 
daqiiqaa 5f bishaan qabbanaawaa jalaqabi. 
Kun miidhamni akka itti hin babal’anne 
godha. Cabbii bakka gubate irra hin kaayin. 
Dhadhaa ykn waan diban itti hin godhin. 
Malaa kamiyyuu hin dhoosin. Yoo gogaan 
fayyee ofii isaa bada.  

Uffata qulqulluu hin maxxanne itti godhi. 
Suuta jettee qulqulleessuudhaan uffata 
qulqulluu guyyatti yeroo tokko itti jijjiiri, yoo 
xuraawaa ta’e irra deddeebi’aa. Hoo malaan 
dhoohe, naannoo san bishaanii fi Saamunaa 
xiqqoo itti godhuun dhiqi. San booda dibaa 
madaan akka qooru godhu (antibiotic 
ointment) itti godhuun uffata qulqulluun 
qabsiisi.  

Yoo bakki gubate mallattoolee madaa akka 
waan diimachuu, iitawuu, malaa ykn guyyaa 
yartuu keessatti fayyuu baate gara mana 
yaalaa deemi.  

Yaala hatattamaa argachuu yaali hoo bakki 
gubate: 

• harka, miila, fuula, qaama saalaa 
ykn ijoo qaama ta’e.  

• bal’inni isaa inchii 2 haga 3 kan 
caalu ta’e.  


